
ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ԳՈՒՅՔՆ ԱՄՐԱՑՆԵԼՈՒ ՄԱՍԻՆ
Ղեկավարվելով Հայաստանի Հանրապետության քաղաքացիական օրենսգրքի 594-րդ և «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածներով` Հայաստանի Հանրապետության կառավա​րությունը     ո ր ո շ ու մ     է.
1. Որպես նվիրատվություն Հայաստանի Հանրապետությանը ընդունել Միավորված ազգերի կազմակերպության Զարգացման Ծրագրի հայաստանյան գրասենյակի օժանդակությամբ և «Հայաստանի Հանրապետության պետական սահմանի Բագրատաշեն, Բավրա և Գոգավան անցման կետերի արդիականացման» ծրագրի շրջանակներում 3 160 100 ՀՀ դրամ (երեք միլիոն հարյուր վաթսուն հազար հարյուր ՀՀ դրամ) արժողությամբ ձեռք բերված տրանսպորտային միջոցը՝ համաձայն հավելվածի:
2. Սույն որոշման 1-ին կետում նշված գույքն ամրացնել «Հայաստանի Հանրապետության կառավարությանն առընթեր պետական եկամուտների կոմիտեի աշխատակազմ» պետական կառավարչական հիմնարկին:
3. Հայաստանի Հանրապետության կառավարությանն առընթեր պետական եկամուտների կոմիտեի նախագահին՝   ս ու յ ն    ո ր ո շ ու մ ն    ու ժ ի    մ ե ջ    մ տ ն ե լ ու ց    հ ե տ ո՝ 
1)  տասնօրյա ժամկետում ապահովել Միավորված ազգերի կազմակերպության Զարգացման Ծրագրի հայաստանյան գրասենյակի օժանդակությամբ և «Հայաստանի Հանրապետության պետական սահմանի Բագրատաշեն, Բավրա և Գոգավան անցման կետերի արդիականացման» ծրագրի շրջանակներում ձեռք բերված տրանսպորտային միջոցի՝ Հայաստանի Հանրապետության օրենքով սահմանված կարգով նվիրատվության պայմանագրերի կնքումը և տրանսպորտային միջոցի հանձնման-ընդունման աշխատանքների կատարումը,
2)  Սույն կետի 1-ին ենթակետում նշված աշխատանքների ավարտից հետո տասնհինգօրյա ժամկետում ապահովել տրանսպորտային միջոցի պետական գրանցումը և հաշվառումը,
3)  Սույն կետի 1-ին և 2-րդ ենթակետերով նախատեսված աշխատանքների իրականացման հետ կապված ծախսերը իրականացնել «Հայաստանի Հանրապետության կառավարությանն առընթեր պետական եկամուտների կոմիտեի աշխատակազմ» պետական կառավարչական հիմնարկի միջոցների հաշվին:

